
Samráðsfundur með íbúum vegna nýs deiliskipulags Ásbrautar. 

Íbúar við Ásbraut 5-7 og 9-11.
Fundarherbergið Fífuhvammi kl. 14:00.

Starfsmenn Kópavogsbæjar mættir: Auður Dagný Kristinsdóttir 
skipulagsfulltrúi, Orri Gunnarsson skipulagsfræðingur, Birkir Rútsson 
deildarstjóri gatnadeildar og Harri Ormarsson lögfræðingur. 

Lóðarhafar mættir: Venný Hönnudóttir, Hörður Ingi Gunnarsson, Ólafur Þór 
Þorsteinsson, Anna Margrét Sigurbergsdóttir og Pétur Sigurðsson.
Íbúar sem tóku þátt í gegnum fjarfundarbúnað: Dagbjört Jónsdóttir og Páll 
Axel Gunnarsson. 

Fundargerð ritaði Karlotta Helgadóttir, fulltrúi skipulagsdeildar. 

Fundurinn hófst á stuttri kynningu á tillögu að deiliskipulagi sem er í vinnslu 
hjá skipulagsfulltrúa og á gatnadeild. Gerð var grein fyrir hvar í 
skipulagsferlinu tillagan er stödd og hvernig ferlinu framundan verður háttað. 
Þar sem tillagan gerir ráð fyrir að gerðar verði breytingar á aðkomu að lóðum, 
gróðursetningu og fyrirkomulagi bílastæða er mikilvægt að leita sjónarmiða 
lóðarhafa aðliggjandi lóða á þessu stigi við mótun tillögunnar. 

Orri Gunnarsson gerði grein fyrir þeim breytingum sem lagðar eru til á lóðinni 
við Ásbraut 5-7 og 9-11. Meginmarkmið breytinganna eru að koma fyrir 
stofnstíg hjólreiða, auka umferðaröryggi allra vegfarenda og bæta ásýnd 
götunnar.

Lóðarhafar fengu þær upplýsingar að ef farið verði í umræddar framkvæmdir 
þá gætu húsfélögin óskað eftir því að Kópavogsbær myndi liðka fyrir 
uppsetningu hleðslustöðva. Lóðarhafar komu með ábendingu um að þeir hafi 
séð um viðhald bílastæða sem eru staðsett norðan við Ásbraut 11-13 og 
óskuðu eftir því að bílastæðin verði viðurkennd sem þeirra réttur. Þá óskuðu 
lóðarhafar eftir því  að bílastæðin fyrir húsin nr. 11 og 13 við Ásbraut yrðu 
aðskilin með sitthvora innkeyrsluna og að umræddur hjólastígur yrði færður 
vestan megin við Ásbraut.

Fundi slitið kl. 14:55.

